
Mawu Ƒe Nya Va Na Nyagblɔɖila
 William Marrion Branham

“Beblegbɔgbɔwo Tso Đe Mawu Ƒe Nya Ŋu”

 Mègabú fɔ nuv�wɔla o; kpɔ nublanui nɛ boŋ. Đe 
asi le eŋu wòayi dzi ayɔ eƒe atamaze faa, ɖe asi le eŋu 
wòano eƒe aha faa, ɖe asi le eŋu wòada eƒe sipa faa. 
Numae enye eƒe dzidzeme. Megabu fɔe o. Ne egbɔ va 
aƒe me kple nuwo keŋ, ɖeɖi te eŋu eye wògbã belibeli 
la, ehiã dzidzeme aɖe. Nusi dze be nàwɔ lae nye be nànɔ 
agbe dzadzɛ si aɖo kpe edzi nɛ be nu nyui teƒe akpe 
nanewo le Nyanyui la me wu ema, na eyama; [Nyaƒoka 
la ɖi ƒuƒlu—tala.] Eye ne eku le nɔnɔme ma me la, ayi 
dzomavɔʋe me, kple eƒe aha nono la. Emae nye Abosam 
ƒe aɖisiame. Ne eku ɖe atamaze xoxoe ma ŋuti, heku 
la, Mawue nye eƒe Ʋɔnudrɔla. Ne egale gbɔmedede dzi, 
ɤeɖuɖu dzi, kple tsaɖiɖi dzi le gbevuwuwo me, heku la, 
Mawue nye woƒe Ʋɔnudrɔla.

 Gake nu ɖeka li, ne èku le Gbɔgbɔ Kɔkɔe ƒe amisisi 
Ŋusẽ te, abe alesi Stefano ku ene esime wòwu mo dzi 
kpɔ Mawu ƒe ŋku me, gblɔ bena, “Mekpɔ Dziƒo nu 
ʋu, eye Yesu le tsi tre ɖe eƒe nuɖusi me la,” ayi Dziƒo 
godoo, sigbe sagbadree yi eƒe atɔ me ene. Amen.

 Beblegbɔgbɔwo tso ɖe Mawu ƒe Nya ŋu! Tu kae, na 
wòadzo. “Aleke nèle ewɔ gee, Nɔviŋutsu Branham?” Đe 
asi ɖokuiwò ko. Eya ko wòle na wò be nàwɔ. Tsɔ Mawu 
ƒe Nya la. Megadze agbagba be yeakpa naneke awɔ o. 
Megayi vɔsamlekpui gbɔ aɖanɔ edzi ƒom o, anɔ aƒa dom 
lélélé bena, “Mawu, nam Gbɔgbɔ Kɔkɔe! Aƒetɔ, nam 
Gbɔgbɔ Kɔkɔe o!” Mava, le wò vɔsamlekpui dzi ƒoƒo ta 
o. Eya meɖe via ɖeke o. Gbeɖe. Mevana to mɔ ma dzi o. 
Ke boŋ, ne Wotsɔe le Eƒe Nya nue!

 Kpɔ Petro ɖa. Petro ɖo xaxa me, edze abe eyina 
kuku ge kloe ene. Eye wòkpɔ Aƒetɔ la, le tsi dzi zɔm 
gbɔna. Eye wògblɔ be, “Aƒetɔ, nenye Wòe la, na nye 
hã mava.” 

 Aƒetɔ gblɔ nɛ bena “va.” 

 Azɔ Petro agblɔ be, “Azɔ lala vie gbɔ, Aƒetɔ, na 
mawɔ ŋkeke blaene nutsitsidɔ gbɔ, ne makpɔ ɖa be 
mate ŋu azɔ tsi ma dzi loo, alo oa. Oo Aƒetɔ, na Gbɔgbɔ 
naɖiɖi ɖe dzinye fũ, ale be mate ŋu aɖu ɤe le Gbɔgbɔ 
me eye maƒo nu kple aɖe yeyewo, le tɔdziʋu sia me, 
ekema mate ŋu ado go mahã”? Gbeɖe, amegã! Etsɔ 
Mawu ɖe Èƒe nya nu, eɖe asi eɖokui heɖe zɔ. Mawu 
kplɔe de go. 

 Nukae adzɔ ne esi Mawu do go Mose, Hegblɔ 
nɛ be, “Mose, heyi ɖe Egipte, ɖagblɔ na Farao 
bena, ‘Đe asi le Nyedukɔ ŋu wòayi’”? Nukae adzɔ 
ne Mose agblɔ be, “Mawu, na mawɔ ŋkeke blaene 
nutsitsidɔ, gbã gbɔ, ne makpɔ ɖa be ɖe xɔse le 
asinye sɔgbɔ be maɖo to Wò mahã. Afetɔ, tsɔ nane 
nam, nane alo nu bubu aɖe nam. Na magblɔ nyaa 
ɖe na Wò, na makpɔ ɖa be mege ɖe Gbɔgbɔ me, 
gbã gbɔ mahã”? Mose mebia biabia ɖeke o, ke ɖeko 
wòtsɔ Mawu ɖe Eƒe Nya nu, hedze mɔ. Nenema 
wòle be nawɔe, tsɔ Mawu ɖe Eƒe Nya nu. Ekema 
nànyae be yeate ŋui. Melala be nane nadzɔ hafi o, 
ɖekoe wòyi edzi hewɔe.

 Nuka woagblɔ le Eliya ŋu, esime wòɖi tso Karmel To 
dzi, le afima nɔnɔ fũ megbe? Eye wòdo go ahosi dahea 
ɖe. Enye ee…Enye dutanyɔnu, Tr�subɔla. Eye esi wòdo 
goe le afima la, enɔ nake fɔm, le gbɔtó. Eye Mawu gblɔ 
nɛ bena, “Heyi ɖe ahosi ma ƒe me.” Teƒe ka ƒomevie nye 
ema be mawunyagblɔla nayi! 

 Ale edze mɔ yi ahosia ƒe me afima. Eye esi wòyi 
la, kpɔɖa elé naketi eve ɖe asi. Egblɔ nɛ bena, 
“Nuka wɔm nèle?”

 Eɖo ŋu bena, “Mele nake fɔm. Wɔ viaɖe si de tatali 
eve tɔtɔ nu koe le asinye. Eya koe susɔ nam. Ƒe et� sɔŋ 
nye esi tsia ɖeke megadza na mí kpɔ o.” Eye wògblɔ 
bena, “Azɔ meyina tatali sia tɔ ge. Eye nye kple vinye 
ŋutsuvi míaɖu, hafi aku.”

 Egblɔ bena, “Wɔ ɖeka nam, gbã gbɔ!”Aleluya! Oo, 
menya be meku tsu vie, gake alekekee hã, mele Aƒetɔ 
ƒe akpa dzi. Ebe, “Wɔ ɖeka nam, gbã gbɔ. Elabena, 
ALE AƑETƆ GBLƆ ESI.” Ekpɔe vɔe.

 Nukae nye ma? “Midi Mawu Fiaɖuƒe la kple Eƒe 
dzɔdzɔenyenye gbãgbiagbã.” Menye Mawufiaɖuƒe la 
kple “ɤlidodo viaɖe o,” menye Mawufiaɖuƒe la kple 
“seselelãme viaɖe o,” Menye Mawufiaɖuƒe la kple 
“nu sue sia alo ekemɛ o.” Ke boŋ, “Mawu, kple Eƒe 
dzɔdzɔenyenye, eye woatsɔ nu bubu siawo katã akpe 
ɖe eŋuti na mi.” Tsɔe ɖo gbã! 

 Azɔ, ahosia se nya ma. ‘‘Xɔse la tso nusese me, 
eye nusese tsona Nya la me.” Egblɔ bena, “Aƒetɔ la 
ƒe Nyae, elabena amesia nye Mawu ƒe ame kɔkɔe. 
Mawu ƒe nyagblɔɖilae, ke menya be nyateƒee. Eye 
Mawu ƒe Nyae.” 

 Azɔ la, meƒu du yi be yeabia aƒelikawo alesi 
yeawɔe o. Medi be yeayi ɖamã yeƒe…eye yeagblɔ na 
aƒelikawo, bena, “Azɔ, nuka miesusu? Mawunyagblɔla 
le nye aƒe me, hele nya sia gblɔm. Susie, aleke nèbu 
kuɖe esia ŋuti?” 

 Ege ɖe xɔ me, hede asi nuwo fɔfɔ do goe. Eɖe asi 
le eŋu. Eɖe asi le nusi le esi la ŋu faa, be wòate ŋu 
akpɔ geɖe wu. Nusi hiã xexeame egbe la, enye tsã-
xoxo ƒe asiɖeɖe le nusi le amesi la. Aleluya! Eɖi 
ƒuƒlu eɖokui, ale be yeayɔ gbago. Etrɔ ami si katã 
nɔ esi la na, ke ami si katã nɔ esi kple wɔ si katã nɔ 
esi lae, wòtsɔ na mawunyagblɔla, na Mawufiaɖuƒe 
la. Eye esime wòtrɔ nusi katã le xɔa me afima la kɔ 
ɖi vɔ la, Mawu ɖi va, heyɔ wɔze la, heyɔ amigoe la. 

Egatrɔe kɔ ɖe, mawunyagblɔla la ƒe agba me. Eye 
Egaɖi va, hegayɔe taŋ. Etrɔe kɔ ɖe me. ɣesiayi si 
wòtrɔe kɔ ɖi la, Èyɔ nɛ taŋ. 

 Magblɔ be, egbe, ne ame atrɔ wɔwuiwɔwɔ ƒe nu 
tsibome mawo katã, kple Kristotɔnyenye ƒe sɔsr�wɔe 
kɔ ɖi, eye wòana be Gbɔgbɔ Kɔkɔe naxɔ ɖe Eteƒe la, 
ekema nyɔny� adzɔ le Mɔ Eighth and Penn dzi esi alɔ 
dukɔ la katã ɖe nu. Dzudzɔ nu tsibome mawo. Trɔ va 
Mawu ƒe Nya gbɔ. Trɔe kɔ ɖi, ale be nayɔ taŋ. Wò ya ɖe 
asi le eŋu, ekema Mawu ana wòagatrɔ gbɔ. Wò ya trɔe 
kɔ ɖi, Mawu ana wòagayɔ eme. Nu sue sue mawo katã, 
si ke nye, “Ele be nàwɔ esia, kple ele be nàwɔ ekemɛ; 
kple èɖo lawɔ esia kpakple èɖo lawɔ ekemɛ.” Ŋlɔe be! 
Trɔe le wò luʋɔ me kɔ ɖi!

 Gblɔ be, “Mawu, na be, tso esia blibo…egbe 
sia dzi la, manye Tɔwò blibo. Aƒetɔ, meva kple dzi 
si gbã. Meva kple gbɔgbɔ si tugu la. Mel� Wò. Ènya 
be mel� Ye. Ke medi be maŋl� abunɛnuwɔwɔ mawo 
katã be esiwo nye ŋkeke blaene nutsitsidɔ ne makpɔ 
ɖa be mate ɖe Mawu ŋu kplikplikpli mahã, hekpe 
ɖe esi, ema, kple ekemɛ ŋu, nu tsibome mawo katã.” 

 Dzudzɔe! Naneke mele Nya la me si bia tso asi 
wò be nawɔ ŋkeke blaene nutsitsidɔ o. Nu ɖeka pɛ 
hã o. Naneke megblɔ na wò le ɤea te be natsi nu 
adɔ o, ke negbe Mawu ye gblɔe na wò. Ekema ne 
etsi nu dɔ la, dɔ mawu wò, ʋuu nayi nusiawo katã 
gbe o. Esi nele nu tsim dɔ la, nɔviŋutsu, ànɔ dzidzɔ 
kple vivisese me ɤeawo katã ɤi. Egblɔ be, “Mègadze 
le amewo ƒe ŋku me abe alesi alakpatɔwo wɔna, kple 
nublanui mo legbẽ o. ‘Mele ŋkeke blaene nutsitsidɔ 
wɔm. Nye awuwo megale sɔyem o. Nye kpekpeme 
ɖiɖi pɔŋ blaet�, eye wogblɔ nam bena esi mewu nu 
la meganyakpɔ ɖe dzi.’’’ Oo, bometsinya! Abosam ƒe 
beblegbɔgbɔe.
 Ayi ɖe vɔsamlekpui gbɔ, eye agblɔ bena 
“ŋutikɔkɔe, ŋutikɔkɔe, ŋutikɔkɔe” vaseɖe sime 

magate ŋu agblɔ nyaa ɖeke o, eye agblɔ be,“Ele 
be ame naƒo nu kple aɖeyeye hafi wòxɔ Gbɔgbɔ 
Kɔkɔe.” Bometsinya! Trɔe kɔ ɖi!

 Miɖe nu mawo ƒu gbe le miaƒe nuɖoanyiwo me 
ne miatrɔ ɖe Mawu ƒe Nya la ŋu! Egblɔ bena, “Mitrɔ 
le miaƒe dziwo me eye mia dome amesiame, nana 
woanyr�e le Yesu Kristo ƒe Ŋkɔa dzi hena miaƒe 
nuv�wo ƒe keke, eye miaxɔ Gbɔgbɔ Kɔkɔe wòanye 
nunana.” Ne Mawu melé Eƒe Nya me ɖe asi o la, ekema 
Menye Mawu o. Amen. Trɔe kɔ ɖi. Nàyɔ taŋ. Amen. 
Xiuu! Mel� esia. Eƒe Nya lae. Mawue gblɔ nenema. 
Ele eteƒe. Eye ne Mawu gblɔe la, Mawu akpɔ egbɔ. Esɔ 
gbe. Dzadzraɖo siwo katã nèwɔna, sɔleme dede atraɖi 
mawo katã…

 Ele ko abe le ʋuwɔƒe afisi wowɔa agbatsɔʋu gã 
gãwo le, alo pasendza-ʋu gãwo le ene. Mewɔ dɔ le 
afima kpɔ. Eye ne wole ʋuxɔ gãwo kple bubuawo 
wɔm, eye wowɔ ati sesẽwo ŋudɔ, hetsɔ mahogeni kple 
nuwo keŋ ƒo xlãe, eye nusianu nyakpɔ nyuie, hetsɔ da 
ɖe gakpo dzi vɔ hã, eganye nukuku kokoko abe ʋɔtru 
ŋu gakpovi ene. Ʋu la ƒe m� sɔ gbe, gake dzudzɔa ɖeke 
metu le eme o. Afima ko wòle. 

 Nusi hiã egbe lae nye dzo si anɔ nufienua me. Nusi 
hiã egbe lae nye dzudzɔ. Nusi hiã egbe, le hamea me, si 
afiẽ nu; nu xɔ dzo kekeake si li afiã nuv� ɖa le wò agbe 
me la, enye lɔl�. Eye ne miate ŋu al� mia nɔewo o la, 
aleke miate ŋu al� Mawu Si miekpɔna o la mahã? Lɔl� 
la tsy�a nu nuv� ƒe agbɔsɔsɔ dzi. Miɖo lɔl� na Mawu, 
ekema mial� mia nɔewo, ekema mial� hamea, mial� 
Dɔdasi la, mial� nusianu si ke tso Mawu me, eye miaƒo 
asa na xexeamenuwo.

 Beblegbɔgbɔwo le tsaɖim hele esi, ema, kple ekemɛ, 
gblɔm fia amewo be “Ele be woawɔ esi. Ele be woawɔ 
ekemɛ.” Esi kɔmahatsɔŋkɔwo tsi tre tae, eye woxɔ 
ɖeɖefia suea ɖe eye wogblɔ bena, “Enyo, azɔ, mexɔe 
se be ame…Mexɔ nane dzi se sigbe ɤlidodo ene le 
Biblia me.” Ele eteƒe. Eyae nye nyateƒe. Wowɔe wozu 
Kɔmahatsɔŋkɔ, “Ne èdo ɤli ko la, Èxɔe.” Evɔ mexɔ 
naneke o.



 Bubu hã gatsi tre, hegblɔ be, “Aɖeyeye dodo ye.” 
Esia le eteƒe. Ele Biblia me. “Enyo, ne ènya ƒo nu 
kple aɖeyeye ko la, Èxɔe.” Evɔ wo dometɔ geɖewo do 
aɖeyeye gake womexɔ Esia o. Mikpɔea? Menye nu lae 
nye Ma o. Gbeɖe, amegã. 

 Wo dome ame geɖewo gblɔna bena, “Enyo, ele be 
miagblɔ nya ɖi godoo.”

 Kpɔ, nenem nyagblɔɖila siawo ɖa le afisia esiwo 
tsɔ lãdzowo ɖe ta, hele kpo tim ayi-agbɔ, eye wole 
nya gblɔm ɖi. Mixa gblɔ bena, “Miele, mia dome 
amesiame, le aʋatso kam.” Amen. Ele eteƒe. Mawu 
mevana nenema o. Mawu vana dzi ɖianukɔre si te va 
kple gbɔgbɔ si tugu, si gbã gudugudu la gbɔ. “Amesi 
do go yi, le nu ƒãm kple aɖatsi la, atrɔ gbɔ kple dzidzɔ 
godoo, ahe lu babla xɔasiwo agbɔ va aƒee.” Amen. Se 
nusia gɔme nyuie, X�nye.

(Woɖee tso Beblegbɔgbɔwo me, Siamlom 24, 1955)

